
Abstract

This article analyzes the role of national songs in today's world and discusses
ways to enhance their socio-spiritual significance. Writing in a creative non-fiction
(literary-journalistic) style, the author shares personal perspectives and reflections
based on life experiences.

MILLIY QO‘SHIQLAR MA’NAVIY EHTIYO]

Annotatsiya

Mazkur maqolada milliy qo’shiglarimizning bugungi kunda tutgan o‘rni va
ularning ijtimoiy-ma’naviy ahamiyatini oshirish masalalari tahlil gilinadi. Muallif
badiiy publitsistika uslubida o’zining sub’ektiv garashlari va hayotiy xulosalari
bilan o’rtoglashadi.

Kalit so’zlar

milliy qo’shiqglar, ma'naviy ehtiyoj, jjodkor,tinglovchilar.

HAIIMOHAJIBHBIE ITECHWM — JYXOBHAJ IIOTPEBHOCTD

AHHOTaIIMS

B maHHOV cTaThbe aHa/IM3MpyeTcsd poilb HallMOHAJIBHBIX IIeCeH B COBpeMEeHHOM
oOl11ecTBe 1 BOIIPOCHI IIOBBIIIIEHNS VX COLMAIbHO-IYXOBHOV 3HAaUYMMOCTI. ABTOD B
XyHA0XXeCTBeHHO-ITy OJIUIIUCTYECKOM CTWIe [eJINTCS CBOMMM CyOBbeKTMBHBIMU
B3IJISIIaMM ¥ XM3HEeHHBIMI BHIBOTaMIA.

KiroueBnbie ciioBa

HaIlMOHAJIbHbIe IIeCHM, MIyXOBHasi IHOTPeOHOCTb, TBOpYeCcKas JIMYHOCTB,

CITyIIaTeJIu.

Kechasi bilan ko‘zimga uyqu kelmadi. Xayollar girdobida soat allamahal
bo‘lganini ham sezmabman. Noiloj, bir oz toza havodan nafas olib kelay deya
tashqgariga yo‘l oldim. Toshkentning Mirzo Ulug‘bek tumanida ijarada turaman.
Qisqa vaqt ichida bu yerlar men uchun xuddi o‘zim tug‘ilib o‘sgan Kegeyli tumani
kabi gadrdon bo‘lib ulgurgan. Tungi sayr asnosida ijara uyim yaqinidagi milliy
taomlar kafesi oldida bir zum to‘xtab qoldim. Soat allagachon yarim tundan
oshgan bo‘lsa-da, kafe ichi odamlar bilan gavjum edi. Ushbu maskan kechayu
kunduz ishlaydi va uning xo‘randalari hech kamaymaydi. Bu manzaraga termilib
turib, o‘yga toldim: xalqimiz baribir o‘zligimizga xos, asriy an’analar bilan sayqal
topgan milliy taomlarni sog‘inadi, ularni sevib iste’mol giladi. Sog‘inch esa qon-
qonimizga singib ketgan madaniy xotiraning bir ko‘rinishidir.

Men bugungi kunda yoshlarimizning “Sog‘lom ma’naviy ehtiyoj
taomnomasida” asosan, xorij san’atiga taqlid asosida tayyorlangan, yengil-yelpi
“madaniy taomlar” ustunlik gilayotganidan tashvishdaman. Bu jarayon shunchaki
did o‘zgarishi emas, balki millathning ma’naviy immuniteti zaiflashib
borayotganidan dalolatdir. O‘zim faoliyat yuritadigan, mamlakatimizning yetakchi
san’at oliygohlaridan birida bu masala tez-tez muhokamalar markazida bo‘ladi.
Ustozlarimiz, sohaning zabardast olimlari yoshlarni asl o‘zligimiz, milliy
san’atimizning chinakam qadrlovchisi qilib tarbiyalash yo‘llarini izlab, tinimsiz
bosh qotirmogda. Ammo, menimcha, bu juda murakkab va osonlikcha
uddalanadigan vazifa emas. Negaki, san’at daraxtini biz — yoshlar ganday
silkitayotgan bo‘lsak, u ham harakatlarimizga yarasha “meva” bermoqda. Ya’ni
san’atga qanday munosabatda bo‘lsak, undan shunday aks sado olmoqdamiz.

Soha olimlarining bosh g‘oyasi yoshlarga san’atni shunchaki vaqtichog lik
emas, balki tarbiya vositasi sifatida tavsiya etish, uning ortiga yashiringan mazmun
va undan hosil bo‘ladigan his-hayajonni to‘g‘ri anglashni o‘rgatishdir. Biroq
bugungi kunda milliy san’atning g‘arblashuvi biz kutgandan da tezroq sodir
bo‘lmoqgda. Albatta, hech bir san’at asari abadiy va o‘zgarmas bo‘la olmaydi,
ammo milliy san’atimizning negizlarini, o‘zagini asrab qolish hayotiy zaruratga
aylangan. Sababi, bugungi yoshlar milliy estrada san’atimizning g‘ala-g‘ovur, janr
jihatdan pala-partish, mazmunan sayoz bir davrida tinglovchi sifatida shakllanib
qoldi. Bunda endi televideniye yoki radioni ayblash deyarli befoyda. Chunki
yoshlar allagachon bu an’anaviy axborot vositalaridan uzoqlashib, o‘z virtual
olamini yaratib ulgurgan.

Ular ijtimoiy tarmogqlar va internet saytlari orqali “ma’naviy ehtiyoj”larini
bemalol gondirmoqda.

Bu ragamli dunyoning algoritmlari esa chuqur mushohada, badiiy
yuksaklikdan ko‘ra, ko‘proq shov-shuvga, yorqinlikka, tezkor reaksiyaga (layk va

repostga) asoslanadi. Natijada san’atkorlar ham ijodiy izlanishdan, murakkab
asarlar yaratishdan ko‘ra, ana shu algoritmlarga mos keladigan, tez
ommalashadigan mahsulot ishlab chiqarishga o‘tib olmoqda. Afsuski, ko‘plab
san’at vakillarimizning ijodiy parvozi “to‘ydan pul topish” tashvishi atrofida
cheklanib golayotgani ham sir emas. Qaysi xalgning san’atkori o‘z ijodini bozor
talablariga, to‘yxonalarning sayoz didiga moslasa, o‘sha xalqning san’ati ruhsiz va
bezavol bo‘lib qolishi muqarrar. Bunday uzluksiz salbiy o‘zgarishlar jamiyatda
ishonchsizlik, ikkilanish va hatto “Milliy san’at endi rivojlanmaydi”, degan
tushkunlik kayfiyatini yuzaga keltirmoqda. Bu holat menga rus faylasuf-shoiri
Fyodor Tyutchevning XIX asrdayoq aytgan so‘zlarini yodga soladi: “Bugungi
kunda buzuglikka uchragan narsa tana emas, balki ruhdir”.

Hagqgiqatan, bugungi yengil-yelpi, mazmunsiz, yot madaniyatga taqlidan
yaratilgan qo‘shiglar yoshlarning tanasiga emas, bevosita ruhiyatiga, ongiga zarba
bermoqda. Estrada — ommaviy va ruhga eng tez ta’sir qiluvchi san’at. Uning
saviyasi va sajiyasining tushishi milliy o‘zlikka putur yetkazishi, yoshlarning
ma’naviy immunitetini keskin zaiflashtirishi aniq. Ilmiy-amaliy anjumanlarda
ustozlarimiz bilan bu mavzularda ko‘p suhbatlashamiz. Yaginda bo‘lib o‘tgan
shunday tadbirlarning birida O‘zbekiston xalq hofizi, professor Orol Safarov
domlaning aytgan tanqidiy fikrlari amaliyotda qo‘llashga loyiq ilmiy xulosa bo‘ldi.
Ustoz bunday dedi: “Afsuski, o‘zimizning boy va mazmunli milliy musiqamiz
televideniye va radio orqali xalq eshitadigan, dam oladigan paytlarda targ‘ib
qilinmayapti. Aksincha, yoshlar eshitadigan kunduzgi vaqtlarda zamonaviy hamda
xorijiy musiqalarning tinimsiz efirga wuzatilishi natijasida yoshlar g‘arbona
qadriyatlarga ergashishga moyil bo‘lib qolmogda”. Demak, sifatli milliy musiqa
ham to‘gri vaqtda, to‘g‘ri usulda targ‘ib qilinsa, unga bo‘lgan talabni
shakllantirish mumkin. Agar yoshlar o‘z milliy musiqalarini tinglamasa, ular asta-
sekin o‘z ildizlaridan — madaniy va ma’naviy asoslaridan uzoqlashib boradi.

Bu esa kelajakda milliy musiqga ijrochilari, bastakorlari va hatto biz kabi
tadgiqotchilarning ham yetishmovchiligiga olib kelishi mumkin.

Haqiqiy san’at asari shaxsni ma’naviy barkamollikka yetaklashi kerak. U
insonparvarlik va odamiylik ruhida, shaxsning ijodkorlik qobiliyati orqali
rivojlanadi. Lekin tan olish kerakki, tinglovchilar ham milliy estrada san’atining
shakllanishi va rivojiga bevosita sababchidir. San’atkor o‘z asarini yaratadi, biroq u
tinglovchisiz yashay olmaydi. Eng mashhur ijodkor ham tinglovchilarning
reaksiyasini, talabini hisobga oladi va o°z yo‘nalishini shunga qarab belgilaydi.

Bir necha o‘n betlik ilmiy ma’ruzani ko‘pchilik birday gabul qgilmasligi, uning
mag‘zini chagmasligi mumkin. Lekin bor-yo‘g‘i 2-3 dagqgiqali qo‘shiq orqali
ko‘pchilikni bir zumda tinglovchiga aylantirish mumkin. Chunki kuy va ijro orqali

yetkazilgan g‘oya aqlga emas, to‘g‘ridan to‘gri hissiyotga ta’sir etgani uchun tez
va samarali qabul gilinadi. Bugungi kunda san’at sohasida tinglovchi madaniyati
darajasining pasayishi nafagat yoshlar orasida, balki jamiyatning barcha
qatlamlarida yaqqol sezilmoqda. Eng achinarlisi, jamiyat bu holatga, ruhiy
tanazzulga, axlogqa zid hodisalarga asta-sekin ko‘nikib bormoqda. Olimlarning bu
holat oxir-oqibat ma’naviy qashshoqlikka olib kelishi mumkinligi haqgidagi
bonglariga esa deyarli jiddiy e’tibor bermayapmiz. Agar jamiyat ma’naviy
qashshoqlikka rozi bo‘lib, unga ko‘nika boshlasa, hech qanday tashgqi rivojlanish,
igtisodiy yuksalish uni bu ingirozdan qutqara olmaydi. Xulosa qilib aytganda, biz
muammoning yechimini faqat san’atkorlardan yoki davlat tashkilotlaridan
izlamasligimiz kerak.

Sog‘lom ma’naviy ehtiyojni jamiyatning o‘zi shakllantirmas va talab gilmas
ekan, milliy estradada yuksak badiiy darajadagi asarlar yaratilishi amrimahol.
San’atkor — ijod mahsulini yaratuvchi, xalq esa baholovchi va yo‘nalishni
belgilovchi bosh kuchdir. Biz, tinglovchilar, milliy san’atimizda haqiqiy, badiiy
durdonalarning yaratilishiga sababchi bo‘lishimiz kerak. San’atkorlarning ma’nan
yuksak qo‘shiqglar yaratishi uchun, aynigsa, biz — yoshlar chuqurroq mazmunli
asarlarni talab qilishimiz kerak. Yaxshi qo‘shiglar ko‘payishi uchun ularni
tinglashimiz, targ‘ib qilishimiz, sifatsizlariga esa munosabatimizni bildirib, ularni
inkor eta olishimiz shart. Zero, san’atkor xalq qalbini aks ettiruvchi ko‘zgudir.
Qalbdagi ehtiyoj ganday bo‘lsa, san’at ham shunga moslashib, shuni aks
ettiraveradi. Bizning vazifamiz ana shu qalb ehtiyojini yuksaltirishdan iborat.

